
   Чăваш ачи

   Виталий Станьял | Сăвă

   Ырă тăвас тесех тапаçланатăп,

Сисместĕп те — шарттин пăркăчланатăп!



Вара мана лăска-лăска ватаççĕ,

Пуç тӳпине шăртла-шăртла яраççĕ:



Лаша вăрри пулас ман пĕреххут,

Ун чух манпа чĕрре те кĕрес çук!



Каяççĕ пăрăнса. Каллех тăратăп.

Чунра сӳнмен тĕллев патнех утатăп.



Пĕр çулĕн хапхине вăрт-варт хупаççĕ,

Теприн çине упа таппи хураççĕ...



Кĕлмĕç чăпти тăвасшăн-мĕн манран.

Пулмасть. Мăнаçлăх пысăкрах хамран.



Ман пек этем сахал-ха чăвашра.

Пĕри — павра, тепри армак е кутшăра.



Вăлтаççĕ хушăран, тăна кĕртеççĕ:

Алай-алай тесен, хисеплĕ пулăн теççĕ...



Халь кам вара эс? Килсĕр карачи!

Никам та мар-тăр. Эп — чăваш ачи.



Никам та мар-тăр, ах, чăваш ачи...

Ни хам та мар. Тăрах, чăваш ачи...

Сана кĕтеççĕ.

Шупашкар.

  